[bookmark: _Hlk76660978]ԱՄՓՈՓԱԹԵՐԹ
«ԱՐՏԱՀԱՆՄԱՆ ԽԹԱՆՄԱՆ ՆՊԱՏԱԿՈՎ ՕԺԱՆԴԱԿՈՒԹՅԱՆ ՏՐԱՄԱԴՐՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍՈՎ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	[bookmark: _Hlk69199583]1. ՀՀ արտաքին գործերի նախարարություն

	20.09.2024թ.

	
	N 1111/49286-2024

	     «Արտահանման խթանման նպատակով ներմուծող երկրի օրենսդրությամբ նախատեսված ապրանքի ներմուծման համար սահմանված մաքսատուրքի գումարի չափով փոխհատուցման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) առնչությամբ Հայաստանի Հանրապետության արտաքին գործերի նախարարությունն իր իրավասության շրջանակներում դիտողություններ և առաջարկություններ չունի:	
    Միաժամանակ, առաջարկում ենք խմբագրել Նախագծի հիմնավորումը՝ քանի որ Հայաստանի Հանրապետությունից ապրանքների արտահանման հետ կապված խոչընդոտները անմիջականորեն կապված չեն «ընթացող ռազմական գործողություններով»: 

	Ընդունվել է։ 

	2. ՀՀ տարածքային կառավարման և ենթակառուցվածքների նախարարություն 

	23․09․2024թ․

	
	ԳՍ/27․3/30467-2024

	ՈՒսումնասիրելով «Արտահանման խթանման նպատակով ներմուծող երկրի օրենսդրությամբ նախատեսված ապրանքի ներմուծման համար սահմանված մաքսատուրքի գումարի չափով փոխհատուցման ծրագիրը հաստատելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է, որ Նախագծի վերաբերյալ իր իրավասությունների շրջանակում առաջարկություններ չունի։

	Ընդունվել է։

	3. ՀՀ Բարձր տեխնոլոգիական արդյունաբերության նախարարություն
	24.09.2024թ․

	
	01/17․ 2/8024-2024

	[bookmark: _Hlk181343890]    «Արտահանման խթանման նպատակով ներմուծող երկրի օրենսդրությամբ նախատեսված ապրանքի ներմուծման համար սահմանված մաքսատուրքի գումարի չափով փոխհատուցման ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում դիտողություններ և առաջարկություններ չունի:
	Ընդունվել է։

	4. ՀՀ Պետական եկամուտների կոմիտե
	20․09․2024թ․

	
	01/3-2/59615-2024

	Նախագծով հաստատվող հավելվածի (այսուհետ` Հավելված) 8-րդ կետով սահմանվում է, որ եթե հայտով նախատեսված՝ պետությունից ակնկալվող փոխհատուցման գումարի չափը գերազանցում է հայտի ներկայացման օրվա դրությամբ ծրագրի իրականացման նպատակով տվյալ տարվա պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդը, և շահառուն համաձայնել է փոխհատուցում ստանալ այդ մնացորդի չափով, ապա փոխհատուցման տրամադրման չափը կազմվում է այդ մնացորդի չափով։ Վերոգրյալից պարզ չէ սակայն, թե այն բոլոր դեպքերում, երբ շահառուն չի համաձայնում ստանալ փոխհատուցում ծրագրի իրականացման նպատակով տվյալ տարվա պետական բյուջեի մասին օրենքով տվյալ տարվա համար սահմանված ֆինանսական միջոցների մնացորդի չափով, ապա արդյոք այն ենթակա է փոխհատուցման հաջորդ տարում, եթե այո, ապա տվյալ դեպքում շահառուն հնարավորություն ունի՞ նոր հայտ ներկայացնելու, հաշվի առնելով Հավելվածի 17-րդ կետով սահմանվող կարգավորումները: 
	Ընդունվել է։


	[bookmark: _Hlk181351789]Հավելվածի 10-րդ կետով սահմանվում է շահառուի կողմից հայտի ներկայացման ժամկետը: Մասնավորապես նախատեսվում է շահառուի կողմից հայտը լիազոր մարմին ներկայացնելու եռամսյա ժամկետ` հաշվի առնելով արտահանման գործընթացի ավարտը: Տարընթերցումից խուսափելու նպատակով, ինչպես նաև հստակեցնելու համար  արտահանման գործընթացի ավարտը, առաջարկում ենք որպես արտահանման գործընթացի ավարտ սահմանել ապրանքները ՀՀ պետական սահմանը հատելու ամսաթիվը:
	Ընդունվել է։


	[bookmark: _Hlk181344225][bookmark: _Hlk181351841]Հավելվածի 11-րդ կետում «հարկային պարտավորություններ» արտահայտությունը համապատասխան հոլովաձևերով փոխարինել «հարկային մարմնի կողմից վերահսկվող եկամուտների գծով պարտավորություններ» արտահայտությամբ այն հիմնավորմամբ, որ հարկային օրենսգրքի կիրառության իմաստով «հարկային պարտավորություն» եզրույթը  իր մեջ ներառում է այնպիսի պարտավարություններ, որոնք չեն վերահսկվում հարկային մարմնի կողմից (օրինակ` անշարժ գույքի և փոխադրամիջոցների գույքահարկի գծով պարտավորություներ) և միաժամանակ չի ներառում այնպիսիները, որոնք վերահսկվում են (օրինակ` դրոշմանիշային վճար):
	Ընդունվել է։


	    Հավելվածի 17-րդ կետով սահմանվում են այն դեպքերը, որոնց պարագայում հայտատուի կողմից ներկայացված հայտը ենթակա է մերժման: Միաժամանակ, որպես ծրագրից օգտվելու նախապայման Նախագծով դիտարկվում է հայտատուի բարվոք հարկային պատմություն ունենալու հանգամանքը: Հաշվի առնելով վերոգրյալը, կարծում ենք նպատակահարմար է, որպես հայտատուի կողմից ներկայացված հայտի մերժման հիմք դիտարկվի նաև վերջինիս կողմից հայտը ներկայացնելու օրվան նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություն չունենալու հանգամանքը, այդ մասին որոշակի պարբերականությամբ հարցում կատարելով հարկային մարմին:
	Ընդունվել է։


	[bookmark: _Hlk181352078]Միաժամանակ առաջարկում ենք Հավելվածի 1-ին կետում «Հայաստանի Հանրապետությունում արտադրված» բառերը փոխարինել «Հայաստանի Հանրապետության ծագում ունեցող» բառերով։
[bookmark: _Hlk181352135]Հավելվածի 2-րդ կետի 2-րդ ենթակետում «սահմանված» բառից հետո առաջարկում ենք լրացնել «մաքսատուրքի» բառով, իսկ նույն կետի 4-րդ ենթակետում «ՏԳՏԴ C 32․1» բառերից հետո լրացնել «, ինչպես նաև այն արտադրանքը, որի արտահանումը ՀՀ տարածքից արգելված է» բառերով։
	Մասամբ է ընդունվել։
Նախագծի  Հավելվածի 1-ին կետը լրամշակվել է։
Հավելվածի 2-րդ կետի 4-րդ ենթակետի վերաբերյալ, նշենք, որ ՀՀ տարածքից արտահանումն արգելված ապրանքները չեն կարող արտահանվել անկախ դրանց  արգելման մասով նշում կատարված լինելու հանգամանքից։

	Հավելվածի 3-րդ կետով նախատեսվում է, որ «արտահանման խթանման նպատակով արտահանողին տրվում է փոխհատուցում ապրանքի արտահանման դեպքում ներմուծման երկրի օրենսդրությամբ այդ ապրանքի համար սահմանված մաքսատուրքի դրույքաչափին համապատասխան հաշվարկված գումարի չափով, եթե ներմուծման երկիր ապրանքի համար սահմանված չէ մաքսատուրքի արտոնյալ դրույքաչափ»։ Այս կապակցությամբ հայտնում ենք, որ նման կարգավորման պարագայում անհասկանալի է Նախագծի հավելվածի 4-րդ կետում ապրանքի արտահանման մաքսային արժեքը փոխհատուցման գումարի հաշվարկման համար հիմք նախատեսելու վերաբերյալ կարգավորումը, քանի որ փոխհատուցվող գումարի հիմք կարող են հանդիսանալ ներմուծող երկրի ապրանքային հայտարարագիրը, որտեղ արտացոլված են հաշվարկված մաքսատուրքերը, այդ մաքսատուրքերի վճարումը հավաստող և այլ փաստաթղթեր, որոնց ցանկը արդեն իսկ նախատեսված է Հավելվածի 12-րդ կետում։
Հաշվի առնելով վերոգրյալը և այն հանգամանքը, որ ներմուծող երկրի կողմից գանձվող մաքսատուրքերի գումարը որևէ ուղիղ կապ չունի արտահանման մաքսային արժեքի հետ, առաջարկում ենք Հավելվածի 4-րդ և 9-րդ կետերը հանել։

	Մասամբ է ընդունվել։
Հավելվածի 4-րդ և 12-րդ կետերը լրամշակվել են, ուստի կարծում ենք, որ  Հավելվածի 4-րդ և 9-րդ կետերը հանելու անհրաժեշտություն չկա։ 


	Հավելվածի 11-րդ կետի վերաբերյալ հայտնում ենք, որ Նախագծում հստակեցված չի, թե ինչպես է պարզվելու չկատարած հարկային պարտավորությունները գանձելու վերաբերյալ հարուցված վարչական վարույթի առկայությունը կամ բացակայությունը։ Այս կապակցությամբ առաջարկում ենք սահմանել համապատասխան կարգավորումներ և ընթացակարգ (օրինակ՝ ՀՀ ՊԵԿ պաշտոնական հարցում ուղարկելու միջոցով)։
  Միևնույն ժամանակ, նշված կետի առնչությամբ կարծում ենք, որ նորմը կիրառելի չէ նորաստեղծ կազմակերպությունների և անհատ ձեռներեցների մասով, քանի որ նոր ստեղծված իրավաբանական անձինք կարող են որևէ գործարք կատարած չլինել, և հետևաբար չունենալ հարուցված վարչական վարույթներ, ինչպես նաև չունեն 1 տարվա պատմություն։
Միաժամանակ, Նախագծի վերաբերյալ կարծում ենք, որ անհրաժեշտ է նախատեսել, որ գործունեության արդյունքում գեներացվող բյուջեի հարկային եկամուտները (շահութահարկը) առնվազն 10 տոկոսով պետք է գերազանցեն այդ գործունեության արդյունքների համար վերադարձվող՝ ներմուծման երկրում վճարված մաքսատուրքերի գումարներին։ Հակառակ դեպքում կարող է լուրջ վնաս հասցվել պետական բյուջեին։ Այս դեպքում պետք է նախատեսել նաև բյուջե վճարված շահութահարկի և վերադարձվող գումարների հաշվարկման մեխանիզմ, ինչի կապակցությամբ առաջարկում ենք նախատեսել նաև, որ գեներացվող եկամուտների հաշվարկը կիրականացվի Հայաստանի Հանրապետության Պետական եկամուտների կոմիտեի կողմից սահմանված կարգով։
	Ընդունվել է մասամբ։
Հավելվածում նշյալ հարցի մասով կետ է ավելացվել։
Ինչ վերաբերում է նորաստեղծ կազմակերպություններին, նշենք, որ նշյալ մասով որևէ սահմանափակում առկա չէ, քանի որ Նախագծի հիմնական նպատակը արտահանման ծավալների ավելացումն է և արտահանման շուկաների դիվերսիֆիկացումը։ Իսկ նորաստեղծ կազմակերպությունների հարկային պարտավորությունների վերաբերյալ հարցումը կատարվելու է վերջինիս տվյալ պահի դրությամբ գործունեության ժամանակահատվածից։ 


	5. ՀՀ ֆինանսների նախարարություն
	09․10․2024

	
	01/2-1/19982-202

	Նախագծով առաջարկվում է ՀՀ ծագում ունեցող ապրանքների արտահանման դեպքում ՀՀ ռեզիդենտ կազմակերպություններին և անհատ ձեռնարկատերերին տրամադրել փոխհատուցում՝ ներմուծման երկրի օրենսդրության համաձայն վճարված մաքսատուրքի գումարի չափով, եթե ներմուծման երկիր ապրանքի ներմուծման համար սահմանված չէ մաքսատուրքի արտոնյալ դրույքաչափ։
Վերոգրյալի կապակցությամբ հայտնում ենք հետևյալը.

Ընդհանուր դիտարկումներ.
1. Հիմնավորման համաձայն՝ Նախագծի ընդունումը հնարավորություն կտա ապահովել միջազգային շուկաներում տարատեսակ տեղական արտադրանքների ներկայացվածությունը, արտահանման շուկաների դիվերսիֆիկացումը և արտահանման խթանման ապահովումն ու զարգացումը։
Այս կապակցությամբ հարկ է նշել, որ արտաքին շուկաներում տեղական արտադրանքի ներկայացվածության ընդլայնմանը, արտահանման տեսականու և շուկաների դիվերսիֆիկացմանը, նոր շուկաներ մուտք գործելու դեպքում սկզբնական ֆինանսական դժվարությունների հաղթահարմանն աջակցման նպատակով ՀՀ էկոնոմիկայի նախարարության կողմից ս.թ. օգոստոսի 19-ի թիվ 01/14940-2024 գրությամբ ՀՀ ֆինանսների նախարարություն է ներկայացվել «Ավիա և ավտոմոբիլային տրանսպորտով առևտրային կազմակերպությունների կողմից ապրանքների արտահանման դեպքում տրանսպորտային ծախսերի մասնակի փոխհատուցման ծրագիրը, ագրոպարենային և տեքստիլ ապրանքների և ուղղությունների ցանկը հաստատելու մասին» ՀՀ կառավարության որոշման նախագիծը:
Բացի այդ, ՀՀ փոխվարչապետերի մոտ ս.թ. օգոստոսի 27-ին կայացած խորհրդակցության թիվ ՓՎ/103-2024 արձանագրության 2-րդ կետի 9-րդ ենթակետով առաջարկվել էր ներկայացնել տեղական արտադրության արտահանման խթանմանն ուղղված ծրագիր:
Հաշվի առնելով, որ վերոգրյալ երկու ծրագրերի նպատակն արտահանման խթանումն է՝ առաջարկում ենք, որ ՀՀ էկոնոմիկայի նախարարության կողմից համադրվեն նշված միջոցառումները, գնահատվեն դրանք՝ արդյունավետության և հանրային միջոցների ծախսման տեսանկյունից՝ մշակելով մեկ միասնական աջակցության ծրագիր:

	Չի ընդունվել։
Նախարարության կողմից ներկայացված նույնանման նախագծերը համադրված են, ուստի վերջիններս միմյանց չեն հակասում, իսկ ոչ համադրելի նախագծերը կշրջանառվեն առանձին։

	1. Միաժամանակ, գտնում ենք, որ անհրաժեշտ է ներկայացնել միջոցառման իրականացման համար ՀՀ պետական բյուջեից ակնկալվող լրացուցիչ միջոցների չափի և միջոցառման իրականացման վերջնաժամկետի վերաբերյալ համապատասխան տեղեկատվություն (Նախագծով սահմանել ծրագրի իրականացման վերջնաժամկետ):
Բացի այդ, բացակայում են նաև նշված ծրագրի շրջանակներում ապրանքի համար սահմանված մաքսատուրքի գումարի չափով պետության կողմից փոխհատուցելու դեպքում կանխատեսվող արդյունքային ցուցանիշները (արտահանման ծավալների աճ, արտաքին շուկաներում մրցունակ գների ձևավորում և այլն), ինչպես նաև մոնիթորինգի և վերահսկողության մեխանիզմների վերաբերյալ համապատասխան տեղեկատվությունը:
	Ընդունվել է մասամբ։

Վերջնաժամկետը նախատեսվում է 2026 թվականի դեկտեմբերի 31-ը։
 Միաժամանակ նշենք, որ սույն Նախագծի գործողության ժամկետը սահմանված է 2 տարով, ինչպես նաև  նախագծով մշտադիտարկման հստակ մեխանիզմ չի սահմանվում, սակայն Նախարարության կողմից կիսամյակային պարբերականությամբ կատարվելու է ցուցանիշների  վերլուծություն՝ ուսումնասիրելու համար արդեն իսկ կատարված արտահանման ծավալները, դրանց սուբսիդավորման չափը, երկրների շրջանակը։ 

	1. Առաջարկում ենք նաև Նախագծում նախատեսել մեխանիզմներ, որոնցով կխթանվի արտահանման շուկաների դիվերսիֆիկացիան, մասնավորապես, աջակցություն կտրամադրվի այն ընկերություններին, որոնք արտահանման ավանդական շուկաների փոխարեն արտահանում կիրականացնեն իրենց համար նոր շուկաներ (նման մեխանիզմի համար հիմք կարող է հանդիսանալ նախորդ տարիների արտահանման աշխարհագրությունը)։
Կարծում ենք, որ անհրաժեշտ է ծրագրով սահմանել երկրների ցանկ, որտեղ համապատասխան ապրանքի արտահանումը կարևորվում է, սակայն արտահանման ծավալները մեծ չեն (նոր շուկաներ են)։
Հայտնում ենք նաև, որ ՀՀ կառավարության ս.թ. հուլիսի 4-ի թիվ 1064-Ն որոշմամբ հաստատված՝ ՀՀ 2025-2027թթ. ՄԺԾԾ-ով և 2025 թվականի պետական բյուջեի նախագծով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով), և նշված ծրագրով նախատեսված ուղղությամբ գումարներ նախատեսված չեն։ Ընդ որում, ՀՀ վարչապետի մոտ ս.թ. սեպտեմբերի 17-ին կայացած խորհրդակցության թիվ Վ/123-2024 արձանագրության 3-րդ կետի 5-րդ ենթակետով հանձնարարվել է բյուջետային գլխավոր կարգադրիչ հանդիսացող բոլոր մարմինների ղեկավարներին՝ հաշվի առնելով Վարչապետի կողմից բազմիցս շեշտադրված արդյունավետության բարձրացման խնդիրը՝ առաջարկել մեկ անգամ ևս ուսումնասիրել կատարվող ծախսերի արդյունավետությունը և նախաձեռնել անարդյունավետ ծախսերի կրճատման գործընթաց:
Բացի այդ, առաջարկում ենք  նոր պարտավորություններ ստանձնելուց առաջ նվազեցնել 2025 թվականի հայտը համապատասխան չափով (ելնելով ծախսերի արդյունավետությունից), որից հետո անդրադառնալ առաջարկվող ծրագրին՝ փոփոխություն կատարելով արդեն իսկ նվազեցված հայտում (փոփոխություններ կատարել ընթացիկ ծրագրերում՝ սահմանափակելով դրանց մի մասի աջակցության չափը, որից հետո միայն տնտեսված միջոցների հաշվին ստանձնել նոր պարտավորություններ):
Հաշվի առնելով ամբողջ վերոգրյալը՝ հայտնում ենք, որ քանի դեռ չեն իրականացվել վերոնշյալ կետերով ներկայացված առաջարկությունները և չեն ներկայացվել այդ նույն կետերում նշված՝ համապատասխան հիմնավորումները, հաշվարկները և գնահատականները, Նախագծով ներկայացված ծրագրի՝ այս տեսքով իրականացումը համարում ենք ոչ նպատակահարմար:
	Ընդունվել է։
Արտահանման շուկաների դիվերսիֆիկացիան նպատակով կատարվել է վերլուծություն ըստ որի ընտրվել են առավել զարգացած և զարգացման հեռանկար ունեցող շուկաները և ըստ այդմ որպես ներմուծման երկիր ընտրվել են Եվրոպական միության անդամ  պետությունները և Մեծ Բրիտանիայի և Հյուսիսային Իռլանդիայի Միացյալ Թագավորությունը։



Միաժամանակ,նշենք, որ նշյալ ծրագրի իրականացումը կֆինանսավորվի ՀՀ պետական բյուջեի միջոցների հաշվին։

	
Նախագծի վերաբերյալ դիտարկումներ.
Նախագծով հաստատվող հավելվածի 3-րդ կետի համաձայն՝ արտահանման խթանման նպատակով արտահանողին տրվում է փոխհատուցում ապրանքի արտահանման դեպքում ներմուծման երկրի օրենսդրությամբ այդ ապրանքի համար սահմանված մաքսատուրքի դրույքաչափին համապատասխան հաշվարկված գումարի չափով, եթե ներմուծման երկիր ապրանքի ներմուծման համար սահմանված չէ մաքսատուրքի արտոնյալ դրույքաչափ, իսկ 12-րդ կետի համաձայն՝ արտահանողը փոխհատուցում ստանալու նպատակով ներկայացնում է մի շարք փաստաթղթեր, այդ թվում՝ տեղեկանք ներմուծող երկրի մաքսային մարմնի կողմից ապրանքի համար սահմանված մաքսատուրքի դրույքաչափի վերաբերյալ:
Հաշվի առնելով այն, որ փոխհատուցում տրամադրելու մասին որոշում կայացնող ՀՀ պետական կառավարման մարմնի մոտ հնարավոր է չլինի տեղեկատվություն ապրանքի ներմուծման երկրում արտոնյալ դրույքաչափերի կիրառության վերաբերյալ կամ եղած տեղեկատվությունը լինի ոչ պաշտոնական՝ առաջարկում ենք սահմանել, որ Նախագծով հաստատվող հավելվածի 12-րդ կետում նախատեսված տեղեկանքում նշում է կատարվում մաքսատուրքի արտոնյալ դրույքաչափ կիրառված լինելու (չլինելու մասին)։
Միաժամանակ, Նախագծով հաստատվող հավելվածի 12-րդ կետով փոխհատուցում ստանալու նպատակով պահանջվում է ներկայացնել ներմուծող կազմակերպության կողմից ապրանքի ներմուծման համար մաքսատուրքի գումարի վճարումը հավաստող փաստաթղթի պատճենը, նշելով՝ որ համապատասխանում է բնօրինակին։ Այդ կապակցությամբ, հնարավոր ապօրինություններից խուսափելու նպատակով առաջարկում ենք վերոնշյալ կետում սահմանել, որ ներկայացվում է նաև ներմուծող երկրի մաքսային մարմնի կողմից տրված տեղեկանք (տեղեկատվություն) համապատասխան ապրանքի ներմուծման համար մաքսատուրքի գումարի վճարման փաստի ու չափի մասին։
Նախագծով հաստատվող հավելվածի 11-րդ կետում սահմանված է, որ արտահանողը պետք է ունենա բարվոք հարկային պատմություն, այսինքն` վերջինիս նկատմամբ հայտի ներկայացման օրվան նախորդող 365 օրերի ընթացքում չկատարված հարկային պարտավորությունները գանձելու վերաբերյալ վարչական վարույթ հարուցված չէ, կամ չունի ժամկետանց հարկային պարտավորություններ, սակայն նույն հավելվածով սահմանված չէ, թե ինչպես է փոխհատուցումը տրամադրող ՀՀ պետական կառավարման մարմինը պարզում վերոնշյալ հանգամանքները։
[bookmark: _Hlk182217215]Գտնում ենք նաև, որ Նախագծով անհրաժեշտ է սահմանել, որ ստացվող աջակցությունը չի կարող ավելի մեծ լինել քան հայտի ներկայացման օրն ընդգրկող հաշվետու տարում վճարված հարկերը, նույնիսկ բարվոք հարկային պատմություն ունենալու դեպքում։
Հաշվի առնելով վերոգրյալը՝ գտնում ենք, որ Նախագծում անհրաժեշտ է կատարել համապատասխան փոփոխություններ:
	Ընդունվել է։
Նախագիծը լրամշակվել է։
Միաժամանակ նշենք, որ նշյալ արտոնությունը վերաբերում է միայն զրոյական դրույքաչափին։
Ինչ վերաբերում է ստացվող աջակցությունը հայտի ներկայացման օրն ընդգրկող հաշվետու տարում վճարված հարկերից մեծ չլինելու նշմանը՝ նշենք, որ նման սահմանափակումը նպատակահարմար չէ կիրառել, պայմանավորված տնտեսավարող սուբյեկտների տարբեր հարկային համակարգերում գործելու հանգամանքով։

	7. ՀՀ վարչապետի աշխատակազմ
Փոխվարչապետ Տիգրան Խաչատրյանի գրասենյակ

	27.09.2024թ.

	
	/03.62/33144-2024

	Փոխվարչապետի հանձնարարությամբ՝ տեղեկացնում եմ, որ Ձեր՝ ս/թ սեպտեմբերի 11-ի թիվ 01/18158-2024 գրությամբ ներկայացված «Արտահանման խթանման նպատակով ներմուծող երկրի օրենսդրությամբ նախատեսված ապրանքի ներմուծման համար սահմանված մաքսատուրքի գումարի չափով փոխհատուցման ծրագիրը հաստատելու մասին» ՀՀ կառավարության որոշման նախագծի վերաբերյալ փոխվարչապետ Տիգրան Խաչատրյանի գրասենյակն առաջարկություններ չունի:
Միաժամանակ հայտնում ենք, որ նախագծի վերաբերյալ, ըստ անհրաժեշտության, փոխվարչապետի կողմից դիտարկումները կներկայացվեն նախարարական կոմիտեի ժամանակ:

	Ընդունվել է։ 

	8. ՀՀ արդարադատության նախարարություն
Պետական փորձագիտական եզրակացություն
	03.12.2024թ.

	
	/27.1/49031-2024

	[bookmark: _Hlk184115483]1. Նախագծին կից ներկայացված Ձև 1-ում և Ձև 2-ում համարակալումները սկսվում են ենթակետերից, ուստի անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։

	[bookmark: _Hlk184115517]2. Ձև 1-ի 1-ին տողում «(կազմակերպության, անհատ ձեռնարկատիրոջ անվանումը)», իսկ 3-րդ տողում «Գտնվելու վայրը» ձևակերպումներն անհրաժեշտ է վերանայել՝ համապատասխանեցնելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 19.1-րդ կետի և 25-րդ հոդվածի ձևակերպումներին: 
	Ընդունվել է։

	[bookmark: _Hlk184116111]   3. Ձև 2-ի 1-ին տողում «(Կազմակերպության ղեկավարի անուն ազգանունը)» բառերից հետո անհրաժեշտ է լրացնել «կամ անհատ ձեռնարկատիրոջ անուն ազգանունը» բառերը:

	Ընդունվել է։

	   4. Ձև 2-ի 1-ին կետի 3-րդ ենթակետում «հանված» բառն անհրաժեշտ է փոխարինել «վերացված» բառով՝ համապատասխանեցնելով Հայաստանի Հանրապետության քրեական օրենսգրքի ձևակերպմանը:
	Ընդունվել է։

	   5. Միաժամանակ, առաջարկում ենք Նախագծում նախատեսել դրույթ սույն ծրագրի գործողության ժամկետի վերաբերյալ:   
	Ընդունվել է։






